
Annotatsiya: Ushbu magolada pedagogik gobiliyatlar - pedagogning kasbiy zaruriy
sifatlarini ro ‘yobga chiqarish omili ekanligi va mehnatsevarlik, ishchanlik, intizomlilik,
mas 'uliyatlilik, magsadni aniq belgilay olish, unga erishish yo’llarini tanlay olish, o0’z
mehnati samaradorligini muntazam oshirib borishhagida fikr boradi.

Kalit so‘zlar: pedagogik takt, talabchanlik, ilg’or pedagogik texnologiyalarni
egallash, o’z mehnati samaradorligini muntazam oshirib borish.

Pedagogika va psixologiya sohasida olib borilgan ilmiy tadgigotlarga asoslanib,
bizningcha, o’qituvchining pedagogik qobiliyatlarini quyidagicha klassifikatsiya qilish
mumkin.

1. Didaktik qobiliyat — bu oson yo’l bilan murakkab bilimlarni o’quvchilarga
tushuntira olishdir. Bunda o’qituvchining o’quv materialini o’quvchilarga tushunarli qilib
bayon etishi, mavzu yoki muammoni ularga aniq va tushunarli qilib aytib berishi,
o’quvchilarda mustaqil ravishda faol fikrlashga qiziqish uyg'ota olishi ko’zda tutiladi.
O’qituvchi zarurat tug'ilgan holatlarda o’quv materialini o’zgartira, soddalashtira oladi,
giyin narsani oson, murakkab narsani oddiy, tushunarsiz, noaniq narsani tushunarli gila
oladi.

2. Akademik qobiliyat — barcha fanlar yuzasidan muayyan bilimlarga ega bo’lishlik.
Bunday qobiliyatlarga ega bo’lgan o’qituvchi 0’z fanini o’quv kursi hajmidagina emas,
balki ancha keng va chuqurroq biladi, 0’z fani sohasidagi yangiliklarni kuzatib boradi. Fan-
texnika, ijtimoiy-siyosiy hayotga doir qiziqishlari bilan ko’p narsalarni o’rganib boradi.

3. Pertseptiv gobiliyat — qisqa daqiqalarda o’quvchilar holatini idrok gila olish fazilati,
bu o’quvchining, tarbiyalanuvchining ichki dunyosiga kira olish qobiliyati, o’quvchi
shaxsini va uning vaqgtinchalik ruhiy holatlarini juda yaxshi tushuna olish bilan bogliq
bo’lgan psixologik kuzatuvchanlikdir. Bunday o’qituvchi kichkinagina alomatlar, uncha
katta bo’lmagan tashqi belgilar asosida o’quvchi ruhiyatidagi ko’z ilg'amas o’zgarishlarni
ham fahmlab oladi.

4. Nutgiy gobiliyat — ixcham, ma’noli, ohangdor, muayyan ritm, temp, chastotaga ega
bo’lgan nutq, shuningdek, o’qituvchi nutgining jarangdorligi, uning pauza, mantiqiy
urg'uga rioya qilishi, qobiliyatli o’qituvchining nutqi darsda hamisha o’quvchilarga
qaratilgan bo’ladi. O’qituvchi yangi materialni tushuntirayotgan, o’quvchining javobini
tahlil qilayotgan, ma’qullayotgan yoki qoralayotgan bo’lsa ham uning nutqi hamisha

o’zining ichki kuchi, ishonchi, 0’zi gapirayotgan narsaga qaratilganligi bilan ajralib turadi.
Fikrlar ifodasi o’quvchi uchun aniq, sodda, tushunarli bo’ladi.

5. Tashkilotchilik qobiliyati — sinf-guruh yoki jamoani uyushtirish va uni boshqgarish
iste’dodi. Tashkilotchilik o’quvchilarni xilma-xil faoliyat turiga jalb gilish uchun asos
hisoblanadi. Bu qobiliyat, birinchidan o’quvchilar jamoasini uyushtirish, jipslashtirish,
muhim vazifalarni hal etishga ruhlantirish bo’lsa, ikkinchidan, o’z shaxsiy ishini to’g'ri
uyushtirish gobiliyatidir.

6. Obro’ga ega bo’lishlik qobiliyati - o’zining shaxsiy xususiyati, bilimdonligi, aql-
farosatliligi, mustahkam irodasi bilan obro’ orttirish uquvchanligi. Fanda bu qobiliyat turi —
avtoritar qobiliyat, deb ham yuritiladi. Obro’ga ega bo’lish o’qituvchi shaxsiy sifatlarining
butun bir kompleksiga, chunonchi, uning irodaviy sifatlariga (dadilligi, chidamliligi,
qat’iyligi, talabchanligi va hokazo), shuningdek, o’quvchilarga ta’lim hamda tarbiya berish
mas’uliyatini his etishga, bu ishonchni o’quvchilarga ham yetkaza olishiga bog'liq bo’ladi.

7. Kommunikativ qobiliyatlar — muomala va muloqot o’rnata olish, bolalarga
aralashish qobiliyati, o’quvchilarga to’g'ri yondashish yo’lini topa olish, ular bilan
pedagogik nuqtai nazardan samarali o’zaro munosabatlar o’rnata bilish, pedagogik
nazokatning mavjudligi.

8. Psixologik tashxis (diagnoz)ga doir qobiliyatlar — insonning kelajagini ogilona
tasavvur gilishdan iborat bashorati. Bu o’z harakatlarining oqibatlarini oldindan ko’rishda,
o’quvchining kelgusida qanday odam bo’lishi haqidagi tasavvur bilan bog'liq bo’lgan
shaxsni tarbiyalab yetishtirishda, tarbiyalanuvchining ganday fazilatlarining taraqgiyot
etishini oldindan aytib bera olishda ifodalanadigan maxsus qobiliyat. Bu qobiliyat
pedagogik optimizmga, tarbiyaning qudratiga, odamga ishonish bilan bog'liq bo’ladi.

9. Diqgatni tagsimlash qobiliyati — bir necha obyektlarga bir davrning o’zida 0’z
munosabatini bildirish. O’quvchi, o’gituvchi uchun diggatning barcha xususiyatlari - hajmi,
uning kuchi, ko’chuvchanligi, idora qilina olishi va ishga solinishining taraqqiy etgan
bo’lishi muhimdir.

Qobiliyatli, tajribali o’qituvchi materialni bayon qilish mazmunini va shaklini, 0’z
fikrini (yoki o’quvchi fikrini) digqat bilan kuzatadi, ayni vaqtda barcha o’quvchilarni 0’z
diggat-e’tiborida tutadi, toligish, e’tiborsizlik, tushunmaslik alomatlarini hushyorlik bilan
kuzatib boradi, barcha intizom buzilish hollarini e’tibordan qochirmaydi, nihoyat o’z
shaxsiy xatti-harakatlarini (mimikasi, pantomimikasi, yurish-turishini) ham kuzatib boradi.

10. Konstruktiv qobiliyat - o’quv-tarbiya ishlarini rejalashtirish va natijasini oldindan
aytish qobiliyati. Bu qobiliyat o’quvchi shaxsining rivojini loyihalashga, o’quv-tarbiya
mazmunini, shuningdek, o’quvchilar bilan ishlash metodlarini tanlab olishga imkon beradi.

11. Gnostik qobiliyat — tadqiqotga layoqatlilik bo’lib, 0’z faoliyatini, bu faoliyat
jarayonini va uning natijalarini tekshirish hamda o’rganish natijalariga muvofiq faoliyatni
gayta qurish qobiliyatidir.

Pedagogik qobiliyatlarni har tomonlama o’rganish qobiliyatlar shaxsning aql-idroki,
his-tuyg'usi va iroda sifatlarining namoyon bo’lishidan iborat ekanligini ko’rsatdi.
Pedagogik gobiliyatlar umumiy qobiliyat: masalan, adabiy va ilmiy ijod qgilish, loyihalash

qobiliyatlari bilan bog'langan. Ular o’qituvchi faoliyatining samaradorligini oshiradi.
Bunday o’qituvchilar 0’z o’quvchilarini (talabalarni) ana shu faoliyatga jalb qila borib,
ularga ta’lim va tarbiya berishda katta muvaffaqiyatlarga erishmoqdalar.

Pedagogik qobiliyatlar o’qituvchi xarakter-xislatlari bilan bog’lig. Uyushgoqglik,
qat’iylik, haqqoniylik pedagogik faoliyat darajasining ortishiga olib keladi, aksincha,
uyushmaganlik, ko’ngilchanlik, adolatsizlik pedagog faoliyat samarasini pasaytiradi.

Har bir o’qituvchi o’ziga xos individual-psixologik xislatlarga ega bo’ladi. Ulardan
ba’zilari harakatchanroq, boshqalari sustkashroq, ba’zilari qattiqgqo’lroq, boshqalari
yumshoqroq bo’ladilar. Bu xususiyatlar yaxshi, ulardan ogilona foydalanishni bilish katta
ahamiyat kasb etadi. Bundan o’qituvchiga his-tuyg ular, emotsiyalar yot bo’lishi kerak,
degan ma’no kelib chigmaydi, aksincha u quvonishi ham, g'azablanishi ham, qayg'uga
tushishi ham, xafa bo’lishi ham mumkin va lozim. Shu o’rinda rus pedagogi
A.S.Makarenkoning quyidagi fikrlarini yana takror keltirish o’rinlidir: “Tarbiyachi tashkil
etishni, yurishni, hazillashishni, quvnoq, jahldor bo’lishni bilishi lozim, u o’zini shunday
tutishi lozimki, uning har bir harakati tarbiyalasin”. Bu yerda gap o’qituvchining qandaydir
bir andozadagi (qolipdagi) shaxsga barovarlashtirish zarurligi to’g risida emas, balki uning
0’z individual sifatlaridan ustalik bilan foydalanishi, o’zida shaxsning zarur xislatlarini
tarkib toptirishi, 0’z kamchiliklariga barham berishi to’g risida boradi.

Yuqoridagi fikrlardan kelib chiggan holda, pedagogning kasbiy va shaxsiy sifatlarini
quyidagi turkumlash mumkin:

Pedagogning kasbiy zaruriy sifatlari: mehnatsevarlik, ishchanlik, intizomlilik,
mas’uliyatlilik, maqgsadni aniq belgilay olish, unga erishish yo’llarini tanlay olish,
tashkilotchilik, qat’iyatlilik, adolatlilik, mahorat, pedagogik takt, talabchanlik, ilg’or
pedagogik texnologiyalarni egallash, 0’z mehnati samaradorligini muntazam oshirib borish
va boshgalar.

